
İyunun 26-da Azərbaycan Respublikasının Prezidenti, Silahlı Qüvvələrin Ali Baş
Komandanı İlham Əliyev Müdafiə Nazirliyinin Cəmşid Naxçıvanski adına Hərbi Liseyində
yenidənqurma və əsaslı təmir işlərindən sonra yaradılan şəraitlə tanış olub.

Dövlətimizin başçısına burada aparılmış yenidənqurma və əsaslı təmir işləri barədə
məlumat verilərək bildirilib ki, 11 hektar ərazini əhatə edən Cəmşid Naxçıvanski adına
Hərbi Liseydə tikinti, təmir və yenidənqurma işləri 2018-ci ilin fevral ayında başlanıb.
Hərbi Liseyin ərazisində qərargah binası, kursant yataqxanası, tibb məntəqəsi, hamam-
 camaşırxana-qazanxana kompleksi inşa edilib, eləcə də mövcud binalar əsaslı təmir olunub
və qurğular yerləşdirilib. Burada sahəsi 1800 kvadratmetr olan üçmərtəbəli yeni qərargah
binası inşa olunub. Ərazidə geniş yaşıllaşdırma işləri aparılıb, abadlıq tədbirləri görülüb.
Binanın qarşısında Cəmşid Naxçıvanskinin büstü və ətrafında xatirə kompleksi yerləşir.

Sonra Prezident İlham Əliyev Hərbi Liseydəki Heydər Əliyev Muzeyi və dördmərtəbəli
yataqxana korpusu ilə, Hərbi Liseyin klubunda, kursant yeməkxanasında və tədris korpusunda
yaradılan şəraitlə tanış olub.

Prezident, Ali Baş Komandan İlham Əliyev 26 İyun – Silahlı Qüvvələr Günü münasibətilə
Cəmşid Naxçıvanski adına Hərbi Liseyin kursantlarını və müəllimlərini təbrik edib.

Rəsmi xronika

    İyunun 27-də  Naxçıvan Muxtar Respub-
likası Dövlət Statistika Komitəsində Statistik
Məlumatlar Sisteminin təqdimatı olmuşdur. 
    Naxçıvan Muxtar Respublikası Ali
Məclisinin Sədri Vasif Talıbov Statistik
 Məlumatlar Sistemini işə salmışdır. 
    Məlumat verilmişdir ki, Statistik Məlu-
matlar Sisteminin qurulması üçün yeni server
alınmış, müasir proqram təminatı yaradıl-
mışdır. Son 10 ilin statistik məlumatları
serverə işlənilmişdir. Təhlükəsizlik paneli
ilə təmin edilmiş sistem qurularkən lisenziyalı
proqramlardan istifadə olunmuşdur. 
    Naxçıvan Muxtar Respublikası Ali
 Məclisinin Sədri Vasif Talıbov Statistik
Məlumatlar Sisteminin istifadəyə verilməsini
əlamətdar hadisə kimi dəyərləndirmiş, bu
münasibətlə kollektivi təbrik edərək demişdir:
Naxçıvan Muxtar Respublikası Dövlət Sta-
tistika Komitəsinin strukturuna 8 şəhər və

rayon idarəsi daxildir. Muxtar respublika
üzrə 174 inzibati ərazi dairəsi üzrə statistika
işçisi ştatı yaradılmış, kənd mərkəzlərində
statistika işçiləri üçün otaq ayrılmışdır. Ko-
mitənin əsas fəaliyyət istiqaməti əhali və
kənd təsərrüfatı üzrə siyahıyaalmanı həyata
keçirmək, 18 istiqamət üzrə 259 adda statistik
hesabatları ümumiləşdirmək və təhlilini apar-
maqdan ibarətdir. 
    Qeyd olunmuşdur ki, statistikanın vacibliyi
nəzərə alınaraq Naxçıvan Muxtar Respublikası
Ali Məclisi Sədrinin 2018-ci il 2 mart tarixli
Sərəncamına əsasən “2018-2025-ci illərdə
Naxçıvan Muxtar Respublikasında rəsmi sta-
tistikanın inkişafına dair Dövlət Proqramı”
qəbul olunmuşdur. Dövlət Proqramına uyğun
olaraq Naxçıvan Muxtar Respublikası Dövlət
Statistika Komitəsində Statistik Məlumatlar
Sistemi yaradılmışdır. Müasir proqram tə-
minatına malik sistemdə hazırda 58 min 620
hüquqi və fiziki şəxsin 87 min 834 rəsmi
hesabatı vardır. Yeni sistemin qurulmasında
əsas məqsəd muxtar respublikada statistika
haqqında dolğun məlumatları əldə etməkdən
ibarətdir. Çünki dəqiq statistik məlumatlar
muxtar respublikanın inkişafı ilə bağlı düzgün
qərarların qəbul olunmasına imkan verir.

Eyni zamanda düzgün statistik məlumatlar
muxtar respublikanın inkişaf göstəricilərini,
əhali artımını və buna uyğun olaraq ehtiyat-
ların yaradılmasını təhlil etməyə şərait yaradır. 
    Ali Məclisin Sədri demişdir: Müasir in-
zibati binaların tikilərək istifadəyə verilməsi,
ərazi nümayəndəliklərində  statistika ştatlarının
təsis olunması, şəhər və rayon idarələrinin
yaradılması muxtar respublikanın statistika
orqanlarının fəaliyyətində əsaslı dönüşə səbəb
olmuşdur. Artıq Dövlət Statistika Komitəsinin
fəaliyyəti üçün hərtərəfli şərait var. Statistik
Məlumatlar Sisteminin təqdimatı isə kollek-
tivin işini xeyli asanlaşdıracaqdır. Ona görə
də statistika işçiləri yaradılan şəraitdən sə-
mərəli istifadə etməli, məlumatlar onlayn
qəbul edilməli və işlənilməli, düzgün və
təhlilli statistik hesabatlar hazırlanmalıdır.
Vaxtilə statistika işçiləri təsərrüfatbaşı kitablar
vasitəsilə məlumatları əldə edirdilərsə, bundan
sonra bütün hesabatlar onlayn formada qəbul
olunacaq və ümumiləşdiriləcəkdir. 
    Ali Məclisin Sədri demişdir: Statistika
vacib sahədir. Ona görə də muxtar respubli-
kada bu sahənin inkişafına xüsusi diqqət ye-
tirilir. Çünki statistik məlumatların düzgünlüyü
muxtar respublikanın inkişaf perspektivlərini

müəyyənləşdirməyə imkan verir. Eyni za-
manda yeni innovasiyaların tətbiqi həm də
yeni mütəxəssislərin hazırlanması deməkdir.
Artıq statistika işçiləri yeni sistemdən istifadə
edərək mütəxəssis kimi formalaşacaqlar.
    Ali Məclisin Sədri bir daha kollektivi
təbrik etmiş və onlara fəaliyyətlərində uğurlar
arzulamışdır. 
    Naxçıvan Muxtar Respublikası Dövlət
Statistika Komitəsinin sədri Vaqif Rəsulov
çıxış edərək demişdir ki, muxtar respublikanın
sosial-iqtisadi həyatında baş verən dəyişik-
liklərin qeydə alınması, təhlil edilərək ümu-
miləşdirilməsi istiqamətində mühüm işlər
görülür. Dövlət Statistika Komitəsinin fəa-
liyyətinin müasir tələblər səviyyəsində qu-
rulması bu baxımdan mühüm əhəmiyyət
kəsb edir.  2019-cu ilin ötən 5 ayında Naxçıvan
Muxtar Respublikası Dövlət Statistika Ko-
mitəsinin yerli strukturları tərəfindən onlayn
rejimdə, ümumilikdə, 9523 təsərrüfat sub-
yektindən 30 min 174 hesabat qəbul edil-
mişdir. Bu dövrdə kütləvi informasiya vasi-
tələrində muxtar respublikanın sosial-iqtisadi
vəziyyətini əks etdirən 47 təhlili material
dərc olunmuşdur. Vaqif Rəsulov yeni qurulan
Statistik Məlumatlar Sisteminin fəaliyyətin

müasir formada təşkilinə imkan verəcəyini
bildirmiş, göstərilən qayğıya görə statistika
işçiləri adından Ali Məclisin Sədrinə
 minnətdarlıq etmişdir. 
    Sonra Naxçıvan Muxtar Respublikası
Rabitə və Yeni Texnologiyalar naziri Rövşən
Məmmədov Statistik Məlumatlar Sistemi
barədə məlumat vermişdir. Bildirilmişdir
ki, sistem yaradılarkən fiber-optik xətt üzə-
rindən Dövlət Statistika Komitəsi ilə şəhər
və rayon idarələri arasında qapalı şəbəkə
yaradılmış, məlumatların sürətli ötürülməsi
təmin edilmişdir. Yeni sistem 2 hissədən
ibarətdir. Birinci hissədə tətbiqi server ava-
danlıqları, serverlər üçün əməliyyat və təh-
lükəsizlik sistemləri,  köməkçi avadanlıqlar
və lisenziyalar, eləcə də statistika idarələri
və internet şəbəkəsi üzərindən müvafiq lokal
və virtual ara bağlantılar qurulmuşdur. İkinci
hissədə isə 18 istiqamət üzrə 259 adda sta-

tistik hesabatın  təqvim planına uyğun olaraq
real vaxt rejimində Dövlət Statistika Ko-
mitəsinə təqdim olunması və bu məlumatlar
əsasında 7 minədək  çıxarış cədvəllərinin
tərtib edilməsini təmin edən proqram təminatı
hazırlanmışdır.
    Proqram təminatı müəssisə və təşkilatların
elektron qeydiyyatını aparır, təsərrüfat sub-
yektlərinin təqdim edəcəyi hesabatları seçir
və məlumat bazası yaradır. Bu zaman he-
sabat formaları üzrə daxil edilən ilkin mə-
lumatların nəzarət şərtlərinə uyğunluğu av-
tomatik yoxlanılır və yol verilən səhvlər
barədə istifadəçilər məlumatlandırılır. Sta-
tistik təsnifatların və köməkçi məlumatların
idarə edilməsi bölməsində istifadəçilərin
qeydiyyat məlumatı, statistik hesabatların
təsnifatı, təqvimi, rəsmi statistikanın sahələri,
hüquqi və fiziki şəxslərin reyestri öz əksini
tapmışdır. İstifadəçilər sistemə daxil olarkən
qeydiyyatdan keçir və onlara şifrələr verilir.
Qeydiyyatdan keçmiş istifadəçilər hesabat
dövrü başa çatana qədər onlara aid məlu-
matlar üzərində düzəliş və dəyişikliklər
aparmaq, çap etmək və yenidən göndərmək
imkanına malikdirlər. 

Statistik Məlumatlar Sisteminin təqdimatı olub

  Əlahiddə Ümumqoşun Orduda ixtisas
hazırlığı kurslarını uğurla bitirmiş gənc
əsgərlər növbəti xidmət yerlərinə yola
 salınıblar.

    Aprel ayı ərzində həqiqi hərbi xidmətə
çağırılmış gənclərin ən çətin döyüş tapşırıq-
larını yerinə yetirəcək peşəkar əsgərlər kimi
hazırlanması üçün hərbi hissələrdə və təlim
mərkəzlərində ümumqoşun, ixtisas və fiziki
hazırlıq üzrə dərs və məşğələlər keçirilib. 
    İxtisas hazırlığı kurslarını uğurla bitirmiş
gənc əsgərlərin növbəti xidmət yerlərinə yola
salınması münasibətilə keçirilən tədbirdə əvvəlcə
Azərbaycan Respublikasının Dövlət Himni
 səsləndirilib. 
    Mərasimdə zabit, əsgər və valideynlər gənc
əsgərləri ixtisas hazırlığı kursunu uğurla başa
vurmaları münasibətilə təbrik ediblər. 
    Çıxışların ardından Əlahiddə Ümumqoşun
Ordu komandanı, general-leytenant Kərəm Mus-
tafayevin təbrikini şəxsi heyətə çatdıran general -
mayor Elman Orucov bildirib ki, gənclərin tən-
tənəli şəkildə hərbi xidmətə yola salınması və
hərbi hissələrə qəbulunun yüksək səviyyədə
keçirilməsi əsgər adına verilən qiymətin göstə-
ricisidir. O vurğulayıb ki, iyun ayının 7-dən
11-dək Naxçıvanda keçirilmiş “Sarsılmaz qar-

daşlıq – 2019” Azərbaycan-Türkiyə  birgə döyüş
atışlı taktiki təlimində şəxsi heyətin məşğələlərdə
qazandıqları bilik və bacarıqları böyük vətən-
pərvərlik hissləri ilə nümayiş etdirməsi hərbçi-
lərimizin yüksək peşəkarlığından xəbər verir.
İnanırıq ki, ixtisas hazırlığı kurslarını uğurla
başa vuran əsgərlərimiz nümunəvi xidmətləri
ilə komandirlərinə və valideynlərinə hər zaman
başucalığı gətirəcəklər.
    Tədbirdə əsgərlər müxtəlif ixtisaslar üzrə
elementləri praktik yerinə yetiriblər. 
    Ən yaxşı tabor, bölük və taqım adına layiq
görülən bölmələrə keçici bayraqlar təqdim edilib
və nümunəvi xidməti ilə fərqlənən hərbi qul-
luqçular mükafatlandırılıblar.
    Bölmələrin tribuna önündən təntənəli keçi-
dindən sonra “Əsgər marşı” ifa edilib. 

Nəriman NƏCƏFOV

Gənc əsgərlər növbəti xidmət yerlərinə yola salınıblar

    Muxtar respublikada təhsil davamlı
və müasir tələblər səviyyəsində inkişaf
etdirilir. Yeni məktəb binalarının istifadəyə
verilməsi, müasir tədris şəraitinin yara-
dılması tədrisin keyfiyyətini yüksəltmişdir. 
    “Naxçıvan Muxtar Respublikasında
ali və orta ixtisas təhsili müəssisələrində
ixtisasların müvafiq təşkilatlara hamiliyə
verilməsinin vəziyyəti və innovasiyaların
dəstəklənməsi barədə” keçirilmiş müşa-
virədə verilmiş tapşırıqlara uyğun olaraq
may ayında ali təhsil müəssisələrinin pro-
fessor və müəllim heyətləri, həmçinin
pedaqoji profilli ixtisaslarda təhsil alan
sonuncu kurs tələbələrinin iştirakı ilə
dərsliklərin müzakirəsi həyata keçirilmiş,
dərsliklərdəki çatışmazlıqlarla bağlı tək-
liflər hazırlanmışdır. 
    İxtisaslı müəllim kadrlarının hazır-
lanmasına dəstək olunması və ümum-
təhsil müəssisələrinin innovativ düşüncəli
müəllimlərlə təminatını yaxşılaşdırmaq
məqsədilə “Sabahın müəllimi” layihə-
sinin təqdimatı keçirilmişdir. Layihə
çərçivəsində pedaqoji profilli ixtisaslarda
oxuyan tələbələrə təhsildəki yeniliklər
haqqında məlumat verilməsi, onların
ümumtəhsil məktəblərində pedaqoji təc-
rübələrinin təşkilində, dərslik və metodik
vəsaitlərin müzakirəsində iştirakının tə-
min olunması, məzunların işə qəbul qay-
daları ilə tanış edilməsi, onların işlə
təmin edilmələrinə dəstək olunması nə-
zərdə tutulmuşdur. “Müasir dövrdə ümu-
mi təhsilin aktual problemləri” mövzu-
sunda pedaqoji mühazirələrə dair kon-
frans-müsabiqə keçirilmişdir. 
    May ayında 110 şagirdin iştirakı ilə
7 fənn üzrə məktəblilərin Respublika Fənn
Olimpiadasının final mərhələsi keçiril-
mişdir. Final mərəhələsində 25 şagird
qalib olmuşdur. Bununla yanaşı, Naxçıvan

şəhər 3 nömrəli tam orta məktəbdə muxtar
respublika ümumtəhsil məktəblərinin VII-
VIII sinif şagirdləri arasında Rus dili və
ədəbiyyatı fənni üzrə XI respublika olim-
piadası keçirilmişdir. Dövlət İmtahan Mər-
kəzinin keçirdiyi yaz qəbul imtahanlarında
2159 abituriyent iştirak etmişdir. Eyni za-
manda Şərur Şəhər Fizika-Riyaziyyat Tə-
mayüllü Liseyə və Naxçıvan Qızlar Lise-
yinə qəbul imtahanları olmuşdur. İmta-
hanların nəticələrinə uyğun olaraq liseylərin
hər birinə ən yüksək nəticə əldə etmiş
60 şagird qəbul edilmişdir.
    İnteraktiv və nümunəvi dərslərin ke-
çilməsi diqqətdə saxlanılmış, ümumtəhsil
məktəblərində 3 interaktiv və 172 saat
nümunəvi dərs tədris olunmuşdur. May
ayında peşə təhsili müəssisələrini 12 qrup
üzrə 277 müdavim başa vuraraq müvafiq
təhsil sənədi almışdır. Məktəbdənkənar
tərbiyə müəssisələrində şeir müsabiqəsi,
açıq dərnək məşğələsi, rəsm və əl işlə-
rindən ibarət sərgi-müsabiqə keçirilmiş,
eyni zamanda dərnək üzvlərinin tarixi və
mədəni abidələrlə yaxından tanış edilməsi
məqsədilə muxtar respublikanın tarixi
abidə və muzeylərinə ekskursiyalar təşkil
olunmuşdur. Uşaq-gənclər idman və şah-
mat məktəblərində 9 idman növü üzrə
17 tədbir və 14 şahmat yarışı keçirilmişdir.
Peşə təhsili müəssisələrində əmək baza-
rının tələblərinə uyğun ixtisaslı kadrların
hazırlanması, şagirdləri peşə məktəblərində
fəaliyyət göstərən ixtisaslar və yaradılan
şəraitlə tanış etmək, peşə təhsilinə maraq
oyatmaq, eləcə də onların gələcəkdə peşə
seçimlərinə istiqamət vermək məqsədilə
mayın 30-da Naxçıvan Şəhər Peşə Lise-
yində IX və XI sinif şagirdləri üçün “Açıq
qapı” günü təşkil olunmuşdur. 

Naxçıvan Muxtar Respublikası
Təhsil Nazirliyinin mətbuat xidməti

Təhsilə göstərilən qayğı gələcəyə qayğıdır

    Naxçıvan Muxtar Respublikası Ali
Məclisinin Sədri yanında Dövlət Qulluğu
Məsələləri üzrə Komissiyanın Test mər-
kəzində Naxçıvan Muxtar Respublikası
Vəkillər Kollegiyasının üzvlüyünə qəbul
üçün 27 iyun 2019-cu il tarixdə elan edil-
miş müsabiqənin test imtahanı keçirilib.
    Əvvəlcə namizədlərə slayd vasitəsilə
imtahan və test proqramından istifadə
qaydaları haqqında məlumat verilib. İm-
tahanda namizədlərə ixtisas üzrə 80, mən-
tiqi təfəkkürün yoxlanılması üzrə 20 sual
olmaqla, ümumilikdə, 100 sual təqdim
edilib, sualları cavablandırmaq üçün
3 saat vaxt verilib. Müsabiqədə iştirak
etmək üçün sənəd təqdim etmiş 14 na-
mizəddən 11-i test imtahanında iştirak
edib, onlardan 7-si müvafiq keçid balını

(50 bal) toplayaraq müsahibə mərhələsində
iştirak etmək hüququ qazanıb.
    Obyektivliyin və şəffaflığın tam təmin
edilməsi məqsədilə imtahanın videoçəkilişi
aparılıb. İmtahan bitdikdən dərhal sonra
namizədlərə nəticəyə dair arayış təqdim
edilib. İmtahanda Naxçıvan Muxtar Res-
publikası Vəkillər Kollegiyasının əməkdaş -
ları müşahidəçi kimi iştirak ediblər.
    Nəticələr Naxçıvan Muxtar Respubli-
kası Ali Məclisinin Sədri yanında Dövlət
Qulluğu Məsələləri üzrə Komissiyanın
rəsmi internet portalında (www.dqmk.nmr.az)
yerləşdirilib.

Naxçıvan Muxtar Respublikası 
Ali Məclisinin Sədri yanında 

Dövlət Qulluğu Məsələləri üzrə 
Komissiyanın mətbuat xidməti

Test imtahanı keçirilib

     Naxçıvan Muxtar Respub-
likası Dövlət Statistika Komi-
təsinin məlumatına əsasən
2019-cu ilin yanvar-may ayla-
rında iqtisadi inkişafın ən mü-
hüm göstəricilərindən biri olan
ümumi daxili məhsulun həcmi
muxtar respublikada 985 milyon
236 min 400 manata çatıb ki,
bu da 2018-ci ilin müvafiq
dövrü ilə müqayisədə 1,2 faiz
çoxdur. Keyfiyyət göstəricisi
kimi ümumi daxili məhsulun
adambaşına düşən hissəsində
isə daha çox, yəni 1,9 faiz artım
olması əhali rifahının yüksəl-
məsinə birbaşa təsir edən amil
kimi diqqəti cəlb edir.
    Naxçıvan ölkəmizin səna-
yeləşmə yolunda sürətlə irə-
liləyən iqtisadi regionlarından
biridir. Məhz yeni sənaye sa-
hələrinin yaradılması yolu ilə
ötən müddət ərzində Naxçı-
vanda çox güclü istehsal-əmək
potensialı yaradılmış, intel-
lektual resurslar maddi dəyər
verməyə başlamışdır. Muxtar
respublikada əldə olunmuş
müsbət təcrübə cari ildə də
davam etdirilərək yanvar-may

ayları ərzində 441 milyon 725
min manat dəyərində sənaye
məhsulu istehsal edilib ki, bu
da 2018-ci ilin müvafiq dövrü
ilə müqayisədə 1,3 faiz çoxdur.
Sahibkarlıq fəaliyyətinin da-
vamlı olaraq dəstəklənməsi,
yeni istehsal müəssisələrinin
yaradılması nəticəsində muxtar
respublikada 383 növdə məh-
sul istehsal olunur. Bunun da
126 növü ərzaq, 257 növü isə
qeyri-ərzaq məhsullarıdır.
Hazır da əhalinin 108-i ərzaq,
242-si qeyri-ərzaq olmaqla,
350 növdə məhsula olan tələ-
batı tamamilə yerli imkanlar
hesabına ödənilir.
    Bəhs olunan dövrdə Naxçı-
vanda sənaye ilə yanaşı, kənd
təsərrüfatı, tikinti-quruculuq,
xarici ticarət, bank-kredit və
xidmət sahələrində də artım di-
namikası təmin olunub, əhali
gəlirlərində yüksəliş templəri
qorunub saxlanılıb. Belə ki,
cari ilin yanvar-may ayları ər-
zində muxtar respublikada 54
milyon 392 min 800 manatlıq
kənd təsərrüfatı məhsulları is-
tehsal olunub ki, bu da 2018-ci

ilin müvafiq dövrü ilə müqa-
yisədə 2,6 faiz çoxdur. Bu dövr
ərzində informasiya və rabitə
xidmətlərinin dəyəri 21 milyon
525 min manat olub. Bu da
2018-ci ilin müvafiq dövründəki
xidmətlərin dəyəri ilə müqayi-
sədə 3,8 faiz çoxdur. 
    İqtisadiyyatın real sektoru-
nun inkişafında bank sekto-
runun normal fəaliyyətinin tə-
min edilməsi və təsərrüfat sub-
yektlərinin kredit resurslarına
çıxış imkanlarının davamlı
olaraq yaxşılaşdırılması mü-
hüm əhəmiyyət kəsb edir. Belə
ki, cari ilin yanvar-may ayla-
rında muxtar respublikanın
bank və kredit təşkilatları tə-
rəfindən hüquqi və fiziki şəxs-
lərə 34 milyon 638 min manat
məbləğində kreditlər verilib.
Bu da bir il öncəki göstəricidən
51,3 faiz çoxdur. Verilmiş kre-
ditlərin 85,3 faizinin uzun-
müddətli kreditlər olması diq-
qəti cəlb edən cəhətlərdəndir.
Həyata keçirilmiş tədbirlər
muxtar respublikanın xarici
ticarət dövriyyəsinin artmasına
və burada ixracın payının yük-
səlməsinə də mühüm təsir
edib. Belə ki, 2019-cu ilin
yanvar-may aylarında muxtar
respublikada 151 milyon 89
min ABŞ dolları dəyərində
xarici ticarət dövriyyəsi qeydə
alınıb, 103 milyon 701 min
100 ABŞ dolları dəyərində
müsbət saldo yaranıb. 
    Aparılan təhlillər bir daha
onu göstərir ki, muxtar respub-
likada sosial-iqtisadi sahələrin
kompleks inkişafı uğurla davam
etdirilir. Əldə olunan nəticələr
uzunmüddətli dövr üçün iqtisadi
artımın və dayanıqlılığın təmin
edilməsinə, əhalinin həyat sə-
viyyəsinin daha da yaxşılaşdı-
rılmasına zəmin yaradır.

- Əli CABBAROV

Dinamik iqtisadi artım sosial rifahı təmin edir 

    Əhalinin sosial rifah halının yüksəldilməsi Naxçıvan Muxtar
Respublikasında həyata keçirilən iqtisadi siyasətin əsas istiqa-
mətlərindən biridir. Buna görə də iqtisadi artımın sabit dinami-
kasının qorunması daim diqqətdə saxlanılır, yeni layihələr
həyata keçirilir. Muxtar respublikamızda sahibkarlıq fəaliyyətinin
dəstəklənməsi, yeni iş yerlərinin yaradılması və səmərəli məş-
ğulluğun təmin olunması sahəsində aparılan dövlət siyasəti bu
məqsədlərə çatmaqda əsas amildir. 

    Proqram təminatı Naxçıvan Muxtar Respublikası Dövlət Statistika Komitəsinin
statistika.nmr.az internet saytı ilə əlaqələndirilmiş, istifadəçilərin qeydiyyat məlumatları
üzərində müvafiq  əməliyyatlar aparması təmin edilmişdir. Həmçinin burada statistik
 hesabatların təsnifatları və formaları, hesabatların işlənmə qaydaları haqqında təlimatlar,
statistik hesabatların təqvimi və rəsmi statistikanın sahələri üzrə müvafiq formalar
 yerləşdirilmişdir.
    Statistik Məlumatlar Sisteminin əsas üstünlüyü proqramların muxtar respublikanın
statistika işçiləri tərəfindən idarə olunması və təsərrüfat subyektləri tərəfindən daxil
edilmiş hesabatlar üzrə məlumatların elektron bazasının yaradılmasıdır. Bu da muxtar res-
publikanın sosial-iqtisadi həyatında baş verən dəyişikliklərin operativ qeydə alınmasına,
təhlil edilərək ümumiləşdirilməsinə imkan verəcəkdir. 
    Ali Məclisin Sədri Naxçıvan Muxtar Respublikasının inkişafında statistika işçilərinin
fəaliyyətini qeyd etmiş, kollektivə təşəkkürünü bildirmiş, muxtar respublikanın illik
statistik məcmuəsinin hazırlanması, qəbul olunmuş dövlət proqramlarının icrası barədə
hesabatların təqdim olunması, eləcə də digər müvafiq təşkilatlarda da elektron məlumat
sistemlərinin qurulması barədə tapşırıqlar vermişdir.  

                                                                                               Naxçıvan Muxtar Respublikası 
Ali Məclisinin mətbuat xidməti

    Naxçıvan şəhərindəki Heydər Əliyev
Muzeyinin qarşısında Əlahiddə Ümum-
qoşun Ordunun nümunəvi Hərbi Orkes-
trinin 26 İyun – Azərbaycan Respublikası

Silahlı Qüvvələri Gününə həsr edil-
miş konserti olub. 

Əvvəlcə orkestrin ifasında Azər-
baycan Respublikasının Dövlət Himni
səsləndirilib. Sonra marşlar və hərbi
mahnılar ifa edilib. Naxçıvan şəhərinin
sakinləri və qonaqlar tərəfindən iz-
lənilən ifalar alqışlarla qarşılanıb. 

Məlumat üçün bildirək ki, Azər-
baycan Respublikası Silahlı Qüv-
vələri Günü hər il muxtar respubli-

kada təntənə ilə qeyd edilir. Bu münasi-
bətlə keçirilən tədbirlərdə xalqla ordunun
vəhdəti bir daha nümayiş olunur.

Nail HƏSƏNOV

Hərbi Orkestrin konserti olub

    İyunun 27-də Naxçıvan Döv-
lət Uşaq Teatrında “Keçmişdən
bu günə Naxçıvan yallıları”
yallı müsabiqəsinin yekun kon-
serti olub.
    Konsertdən əvvəl Naxçıvan
Muxtar Respublikasının Mə-
dəniyyət naziri Natəvan Qədi-
mova çıxış edərək bildirib ki,
bu gün qədim diyarımızda xalq ya-
radıcılığının, folklorumuzun, milli
dəyərlərimizin yaşadılmasına və
gələcək nəsillərə çatdırılmasına bö-
yük qayğı göstərilir. Naxçıvan Mux-
tar Respublikası Ali Məclisinin
Sədri cənab Vasif Talıbovun “Nax-
çıvan Muxtar Respublikasında Xalq
yaradıcılığı günlərinin keçirilməsi
haqqında” 2009-cu il 7 fevral tarixli
Sərəncamı xalq yaradıcılığının müa-
sir dövrümüzdə inkişafına, təbliğinə
və tədqiqinə yeni üfüqlər açmışdır.
    Nazir qeyd edib ki, ötən il “Yallı”
(Köçəri, Tənzərə), Naxçıvanın ənə-
nəvi qrup rəqsləri”nin UNESCO-nun
Təcili Qorunma Siyahısına daxil
edilməsi muxtar respublikamızda
aparılan mədəniyyət siyasətinin bəh-
rəsi, tükənməz milli sərvətimiz olan
xalq yaradıcılığının təbliği ilə bağlı
tarixə yazılan mühüm uğurdur.

UNESCO-nun həmin qərarı ilə mən-
fur qonşularımızın bu dəyərlərimizi
öz adlarına çıxmaq cəhdlərinin qar-
şısı alındı. Dünya bir daha təsdiq
etdi ki, yallı məhz bizim xalqımıza
məxsusdur.
    Vurğulanıb ki, Naxçıvan Muxtar
Respublikası Ali Məclisi Sədrinin
2018-ci il 24 dekabr tarixli “Şərur
yallıları haqqında” Sərəncamı da
xalq yaradıcılığına böyük qayğının
daha bir ifadəsidir. Sərəncamın
icrası istiqamətində mühüm tədbirlər
həyata keçirilməkdədir.
     Bu gün muxtar respublikada “Şərur”
Xalq Yallı Ansamblı və rayon mə-
dəniyyət şöbələrinin nəzdində 20-dən
çox yallı qrupu fəaliyyət göstərir, –
deyən Natəvan Qədimova bildirib
ki, nazirliyin təşkilatçılığı ilə keçirilən
“Keçmişdən bu günə Naxçıvan yallı -
ları” müsabiqəsinin əsas məqsədi

gənc istedadların və kollektivlərin
axtarışı və onların üzə çıxarılması
olub. Müsabiqənin keçirilməsi üçün
təşkil olunmuş 2 seçim turu və
əsas tur artıq arxada qalıb. Şərtlərə
əsasən yalnız həvəskar kollektivlər
müsabiqədə iştirak edərək öz ba-
carıqlarını göstəriblər. Qiymətlən-
dirmə zamanı geyim və səhnə mə-

dəniyyəti, ifaçılıq, kollektivin hazırlığı,
vaxta əməl olunması kimi meyarlar
nəzərə alınıb.
    Çıxışının sonunda nazir müsa-
biqənin qaliblərinə və bütün işti-
rakçılara yeni yaradıcılıq uğurları
arzulayıb. 
    Sonra müsabiqənin nəticələri
elan olunub. Şərur rayonunun Yuxarı
Aralıq kənd mədəniyyət evinin “Ba-
har” yallı kollektivinə I, Sədərək
Rayon Uşaq Musiqi Məktəbinin
“Tejgar” yallı kollektivinə II, Nax-
çıvan Tibb Kollecinin “Birlik” yallı
kollektivinə III yerin diplomları
təqdim edilib. Müsabiqədə  fərqlə-
nən digər 3 kollektiv isə nazirliyin
fəxri fərmanları ilə təltif ediliblər.
     Tədbirin bədii hissəsində müsa-
biqədə fəal iştirak etmiş yallı kollek-
tivləri müxtəlif yallıları ifa ediblər.

Əli RZAyeV

Yallı müsabiqəsi başa çatıb

    Naxçıvan Muxtar Respublika-
sında ailə, qadın və uşaq hüquqlarının
qorunması, həmçinin qəbul edilmiş
dövlət proqramlarından irəli gələn
vəzifələrin icrası may ayında da
diqqətdə saxlanılmışdır. Naxçıvan
Muxtar Respublikasında “Dayanıqlı
inkişaf üçün qadınların səlahiyyət-
ləndirilməsi” layihəsi çərçivəsində
“Maliyyə savadlılığı” üzrə “Gələ-
cəyini planlaşdır” mövzusunda 289
qadının iştirakı ilə 7 təlim keçirilmiş,
təlim iştirakçılarına sertifikatlar təq-
dim olunmuşdur. Eləcə də “Ümum-
milli lider Heydər Əliyev və dövlət
uşaq siyasəti” mövzusunda və 15 may
– Beynəlxalq Ailə Günü münasibətilə
tədbirlər keçirilmişdir. Belə ki, ye-
niyetmə və gənclərin uzun ömürlü
ailələrlə görüşü təşkil edilmiş, az-
təminatlı, çoxuşaqlı ailələrə baş çə-
kilmiş, ailə üzvləri tibbi müayinədən
keçirilmiş və ehtiyaclarına uyğun
köməklik göstərilmişdir. 
    Ordubad rayonunun Bist kəndin-
də yaşayan, evliliklərinin 70 illiyi
tamam olan uzunömürlü Tahirovlar
ailəsinin yubileyi qeyd edilmiş,
ailəyə hədiyyə verilmişdir. 
    Həmçinin “Təbriz” restoranında
Beynəlxalq Ailə Günü münasibətilə
tədbir keçirilmiş, 7 ailənin evlilik-
lərinin yubileyləri qeyd olunmuş,
tədbirdə iştirak edən 19 ailəyə hə-
diyyələr verilmiş və tədbir bədii
hissə ilə davam etdirilmişdir. 
    “İdeal ailənin formulu: ənənəvi
dəyərlər və müasirlik” mövzusunda
VI muxtar respublika müsabiqəsi
keçirilmiş, müsabiqədə yer tutan 15
qalibə diplom və hədiyyələr veril-
mişdir.
    Naxçıvan Muxtar Respublika-
sında 2019-cu ilin “Ailə təsərrüfatları
ili” elan olunması ilə əlaqədar Nax-
çıvan Biznes Mərkəzində “Naxçıvan
qadınlarının sahibkarlıq fəaliyyəti:
əzmkarlıqdan nailiyyətə” mövzu-
sunda tədbir olmuşdur.
    Naxçıvan Мuxtar Respublika-
sında uşaq hüquqlarının qorunması
ilə əlaqədar 3 uşaq müəssisəsində
monitorinq aparılmış, uşaq hüquq-
larının həyata keçirilməsinə dair
elektron məlumat bankına uşaqlar

haqqında fərdi məlumatların daxil
olunması davam etdirilmişdir.
    Sağlamlıq imkanları məhdud
uşaqların təhsili və reabilitasiyası
ilə bağlı işlər görülmüş, Babək rayon
Nehrəm kənd 1 nömrəli tam orta
məktəbdə sağlamlıq imkanları
 məhdud uşaqlar üçün tolerant
mühitin yaradılması ilə bağlı həmin
uşaqların valideynləri, məktəb di-
rektoru və psixoloqları ilə görüş ke-
çirilmişdir. May ayı ərzində valideyn
himayəsindən məhrum olmuş 3 uşa-
ğın uçotu aparılmışdır.
    1 iyun – Uşaqları Beynəlxalq
Müdafiə Günü ilə əlaqədar silsilə
tədbirlər keçirilmişdir. Belə ki, mux-
tar respublikanın bütün rayonlarında
bayram tədbirləri təşkil edilmiş,
2018-2019-cu tədris ilində müvafiq
rayon üzrə müxtəlif sahələrdə fərq-
lənən 89 uşaq komitə tərəfindən
fəxri fərman və hədiyyələr ilə təltif
olunmuşlar. 
    Muxtar respublikada yaşayan he-
mofiliyalı və talassemiyalı uşaqlar
üçün qanvermə aksiyası keçirilmiş
və 10 litr qan toplanmışdır. 
    Naxçıvan Şəhər Körpələr Evi
və Ailələrə Dəstək Mərkəzində və
Məhəmməd Füzuli adına Ordubad
şəhər tam orta internat məktəbində
bayram tədbiri keçirilmiş, hər iki
valideynini itirmiş və valideyn hi-
mayəsindən məhrum olmuş, sağ-
lamlıq imkanları məhdud, aztəminatlı
ailələrdən olan 49 uşağa hədiyyələr
təqdim olunmuşdur. 
    Muxtar respublikada yaşayan he-
mofiliyalı və talassemiyalı uşaqlar,
hər iki valideynini itirmiş və vali-
deyn himayəsindən məhrum olmuş,
sağlamlıq imkanları məhdud olan
uşaqların muxtar respublikanın is-
tirahət guşələrinə, muzeylərə və ta-
rixi abidələrə ekskursiyası təşkil
edilmiş, həmçinin teatr tamaşaları
göstərilmişdir. 
     “Muzey günləri” çərçivəsində ko-
mitənin əməkdaşları Naxçıvan Dövlət
Rəsm Qalereyasında olmuşlar.
        

Naxçıvan Muxtar Respublikası 
Ailə, Qadın və Uşaq Problemləri 

üzrə Dövlət Komitəsinin 
mətbuat xidməti

Ailə, qadın və uşaq hüquqları qorunur

    Muxtar respublikamızda həyata keçirilən
uğurlu siyasət nəticəsində bütün sahələrdə
əldə edilən müsbət dinamika təhsil sektorunda
da özünü göstərir. Təhsil müəssisələrinin
maddi-texniki bazasının müasir standartlara
uyğun şəkildə yenidən qurulması muxtar
respublikamızın hər bir bölgəsində olduğu
kimi, Kəngərli rayonunda da bu sahədə key-
fiyyət və kəmiyyət göstəricilərinin hər ötən
il yaxşılaşması ilə nəticələnir.
     Məlum olduğu kimi, artıq Dövlət İmtahan
Mərkəzi tərəfindən keçirilən qəbul imtahanlarının
birinci mərhələsi başa çatıb. 2018-2019-cu
tədris ilində Kəngərli rayon ümumtəhsil mək-
təblərini bitirən 158 şagirddən 112 nəfəri tələbə
adını qazanmaq üçün həmin imtahanlarda iştirak
edib. Sevindirici haldır ki, qəbul imtahanlarının
birinci mərhələsində ümumtəhsil məktəblərinin
şagirdləri yüksək nəticələr göstərib. Belə ki,
ali məktəblərə sənəd verən 112 abituriyentdən
73-ü qəbul imtahanlarının birinci mərhələsində
lazımi göstəriciləri əldə edə bilib. Bu uğurları
ilə valideyn və müəllimlərinə böyük sevinc
bəxş edən həmin şagirdlərdən bəzilərini oxu-
cularımızla tanış etmək istərdik.
    Qarabağlar kənd 1 nömrəli tam orta mək-
təbin məzunu Pakizə Quliyeva qəbul imta-

hanlarının birinci mər-
hələsində yüksək nəticə
göstərən abituriyentlər
sırasındadır. O, 571 bal
toplayaraq qəbul imta-
hanlarının birinci mər-
hələsində Kəngərli rayo-
nunda ən yüksək göstə-

ricini əldə edib. Müəllimlərindən öyrəndik
ki, Pakizə Quliyeva məktəbdə təhsil aldığı
müddətdə olduqca çalışqan bir şagird kimi
özünü göstərib, istər yaxşı oxumağına, istərsə
də nümunəvi davranışına görə digər şagirdlərə
örnək olub.
    Pakizə Quliyevanın qəbul imtahanlarının
birinci mərhələsində əldə etdiyi uğurlu nəticə
barədəki fikirlərini də öyrəndik. O, bu uğurun
təməlində çalışqanlığın, dövlətimiz tərəfindən

təhsilə göstərilən qayğının, eyni zamanda
müəllimlərinin zəhmətinin dayandığını qeyd
etdi. Pakizə söhbət zamanı dövlətin gənclərə
göstərdiyi diqqət və qayğının onu  gələcəkdə
də səylə çalışmağa və ölkəmizə layiqli xidmət
etməyə ruhlandırdığını söylədi.
    Xok kənd tam orta məktəbinin məzunu
Ramilə Əliyeva da qəbul imtahanlarının birinci

mərhələsində yüksək nə-
ticə göstərən abituriyent -
lərdən biridir. Zəkası, ça-
lışqanlığı, dərslərə mü-
nasibətilə hər zaman
müəllimlərinin rəğbətini
qazanan Ramilə III ixti-
sas qrupu üzrə iştirak et-

diyi qəbul imtahanlarında 568 bal toplayaraq
müəllim və valideynlərinə böyük sevinc bəxş
edib. Göstərdiyi yüksək nəticəyə görə sevin-
cinin həddi-hüdudu olmayan Ramilə ilə söh-
bətimiz zamanı o, ixtisas seçimi barədə də
danışdı. Öyrəndik ki, onun ən böyük arzusu
ingilis dili ixtisası üzrə pedaqoji təhsil almaqdır.
Bildirdi ki, uşaqlıqdan onda xarici dil öyrənmək
istəyi olub: “Xarici dilə həmişə maraq gös-
tərmişəm, elə bu səbəbdən də qərar vermişəm
ki, xarici dil müəllimi olum. Seçimimi də
ingilis dili üzrə etmişəm, çünki ingilis dili
həm də beynəlxalq dildir, dünya miqyasında
işlənir. Hesab edirəm ki, müasir dövrdə artıq
hər kəs ana dili ilə yanaşı, bir xarici dil də
bilməlidir. Mən də müəllim olmaq istəyirəm
ki, gələcəkdə gənclərə xarici dil öyrədəm”.
    Qəbul imtahanlarının birinci mərhələsində
yüksək göstərici əldə edən abituriyentlər ara-
sında Böyükdüz kənd məktəblisi Əli Abdul-
layevin də adı var. III ixtisas qrupu üzrə qəbul
imtahanlarında iştirak edən Əli ümumi nəticədə
543 bal toplayaraq yüksək göstərici əldə edə
bilib. Dediyinə görə, qəbul imtahanları zamanı
göstərdiyi yüksək nəticəni 3 amilə borcludur:

“Hər şeydən əvvəl döv-
lətimizə borcluyam. Çün-
ki dövlətimiz bizə hər-
tərəfli təhsil almaq im-
kanları yaradıb. Digər tə-
rəfdən mənə bu illər ər-
zində elmin, biliyin sir-
lərini öyrədən, qayğıla-

rımla maraqlanan müəllimlərimə, üçüncüsü
isə göstərdikləri həm mənəvi, həm də maddi
dəstəyə görə valideynlərimə borcluyam”.
    Qeyd edək ki, Əli Abdullayev ixtisas se-
çimini hüquq istiqaməti üzrə müəyyən edib.
Onun ən böyük arzusu hüquq təhsili almaqdır.
Əlinin dediklərindən: “Hüquq təhsili almaq,
hüquqşünas olmaq uşaqlıq arzumdur. Bu
sahəni seçməkdə məqsədim odur ki, hüquqi
dövlət olan ölkəmizə həmin sahədə xidmət
göstərim, insanların hüquqlarının qorunması
işində çalışım. İnşallah, istədiyim ixtisasda
təhsil alaraq  arzularımı həyata keçirəcəyəm”.
    Digər yüksək nəticə göstərən abituriyent
isə Yurdçu kənd tam orta məktəbinin şagirdi
Bahar Əhmədovadır. I ixtisas qrupu üzrə
qəbul imtahanlarında iş-
tirak edən Bahar 520 bal
toplayıb. Onun arzusu
isə kompüter mühəndis-
liyi ixtisası üzrə təhsil
almaqdır. Bizimlə söhbət
zamanı Bahar bildirdi
ki, uşaqlıqdan onda kom-
püterə, ümumiyyətlə, texnologiyaya həvəs
yüksək olmuşdur: “Müasir texnologiya məni
hər zaman özünə cəlb edib. Xüsusilə kompüter
texnologiyasına marağım çox olub. Həm də
yaşadığımız XXI əsr texnologiya əsri hesab
olunur. Elə bu məqsədlə mən də qərar verdim
ki, kompüter mühəndisliyi ixtisası üzrə təhsil
alım. İnanıram ki, yekun nəticədə istəyimə
nail olacağam və bu istiqamətdə çox sevdiyim

ölkəmə xidmət göstərəcəyəm”. 
    Qıvraq qəsəbə tam orta məktəbinin şagirdi
İdris Fərəcov da qəbul imtahanlarında yüksək
nəticə göstərə bilib. IV
ixtisas qrupu üzrə topla-
dığı 512 bal İdrisin vali-
deyn və müəllimlərinin
böyük sevincinə səbəb
olub. Qeyd edək ki, İdris
təhsil aldığı müddətdə
həm də əldə etdiyi digər
göstəricilərlə daim onu sevənləri sevindirə
bilib. Bu istedadlı şagird 2017-2018-ci tədris
ilində muxtar respublika fənn olimpiadasında
Biologiya fənni üzrə birinci yerə layiq görülüb.
İdrisin ən böyük arzusu gələcəkdə hərbi həkim
olmaqdır. Onun məqsədi seçdiyi ixtisas üzrə
təhsil alacağı ali məktəbdə də nümunəvi
olmaq, tibb elminin sirlərini dərindən mə-
nimsəmək, peşəkar, etibarlı həkim kimi ye-
tişməkdir: “Mən də özüm üçün ixtisas seç-
mişəm. Ən böyük arzum hərbi həkim olmaqdır.
İstəyirəm ki, Vətənimiz, ata-baba torpaqlarımız
üçün mübarizə aparan, həyatını doğma yur-
dumuza həsr edən vətənpərvər oğulların sağ-
lamlığının keşiyində duram”.
    Məlum olduğu kimi, son bir neçə ildir ki,
qəbul imtahanları ikimərhələli şəkildə həyata
keçirilir. Bu addım da özlüyündə dövlətimizin
gənclərə göstərdiyi yüksək diqqət və qayğının
təzahürüdür. Belə ki, qəbul imtahanlarının
birinci mərhələsində bu və ya digər səbəbdən
iştirak edə bilməyən və yaxud da zəif nəticə
göstərən abituriyentlərin bu halları nəzərə
alınaraq onlara ikinci bir fürsət verilir. Burada
da məqsəd abituriyentlərin həmin imtahanlarda
iştirakını təmin etmək və onlara nəticələrini
daha da yaxşılaşdırmağa imkan yaratmaqdır.
İnanırıq ki, yuxarıda adlarını sadaladığımız,
eləcə də Kəngərli rayonunun digər abituri-
yentləri ikinci mərhələdə daha yüksək nəticələr
əldə edəcək, dövlətimizin onlara göstərdiyi
diqqət və qayğıya öz əməli işləri ilə cavab
verəcəklər.

Anar QASIMOV

Qəbul imtahanlarında yüksək nəticələr əldə edilir
Gəncliyimiz, gələcəyimiz

    Naxçıvan Dövlət Universitetinin
Tibb fakültəsində məzun günü ke-
çirilib. Tədbiri giriş sözü ilə uni-
versitetin rektoru, AMEA-nın müx-
bir üzvü Saleh Məhərrəmov açaraq
Azərbaycanda elm və təhsilin in-
kişafından, muxtar respublikada
kadr potensialının gücləndirilməsinə
göstərilən yüksək dövlət qayğısından
danışıb, məzunlara uğurlar arzu
edib. 
    Tibb fakültəsinin dekanı, dosent
Elsevər Əsədov çıxışında vurğulayıb

ki, fakültənin yaranmasının 20-ci
ildönümü ərəfəsində keçirilən
məzun günü həm də ona görə əla-
mətdardır ki, bu il Naxçıvan Muxtar
Respublikası Ali Məclisinin Sədri
cənab Vasif Talıbovun iştirakı
ilə Tibb fakültəsi üçün müasir
standartlara cavab verən və son

texnologiyalarla təmin olunan yeni
bina istifadəyə verilib. 
    Bildirilib ki, 474 tələbənin təhsil
aldığı fakültədən bu il 74 nəfər mə-
zun olur.  Bunlardan 21 nəfəri əcnəbi
tələbədir. Ümumilikdə, fakültədə
122 xarici ölkə vətəndaşı təhsil alır.
Bu, universitetin beynəlxalq əlaqə-
lərinin yüksək səviyyədə quruldu-
ğunu bir daha təsdiq edir. 
    Naxçıvan Muxtar Respublikası
Səhiyyə nazirinin müavini Samrat
Gəncəyeva  gələcəyin həkim kadr-

larının yetişməsində universitetin
rolunu yüksək qiymətləndirib, mux-
tar respublikada səhiyyəyə göstərilən
dövlət qayğısından danışıb, məzun-
ları təbrik edib.
    Azərbaycan Tibb Universiteti
I Uşaq xəstəlikləri kafedrasının mü-
diri, akademik, Tibb fakültəsində
Yekun Dövlət Attestasiya Komis-
siyasının sədri Adilə Namazova
vurğulayıb ki, Azərbaycan səhiy-
yəsinin inkişafı ulu öndər Heydər
Əliyevin adı ilə bağlıdır. Akademik
gələcəyin həkimlərinə tövsiyələrini
də çatdırıb.
    Tələbələrin ürək sözləri dinlə-
nilib, videoslayd nümayiş olunub. 
    Sonra fakültənin məzunları həkim
andını qəbul ediblər. 
    Tədbir ədəbi-bədii kompozisiya
ilə davam edib. 

Səadət ƏliyeVA

Tibb fakültəsində məzun günü qeyd olunub

MEHRİBAN SULTANOVA

    Naxçıvan Muxtar Respublika
Stadionunda uşaq futbol məşqçiləri
üçün seminar keçirilib.
    Muxtar respublikanın Futbol Fe-
derasiyasının təşkilatçılığı ilə ke-
çirilən seminarda diyarımızın şəhər
və rayonlarında çalışan məşqçi-
müəllimlər iştirak ediblər.
     Əsas məqsəd uşaq futbolunun in-
kişafında güc məşqlərinin rolu və
yeri, eləcə də digər mövzularda mü-
zakirələrin aparılması olub. Seminarda
çıxış edən Futbol Federasiyasının
uşaq futbolu üzrə kuratoru, məşqçi
Sakit Rzayev tədbir iştirakçılarına
bu barədə geniş məlumat verib. O,
uşaq futbolunun əhəmiyyətindən söh-
bət açaraq onlar arasından istedadlı-
ların üzə çıxarılması və qorunması
barədə də fikirlərini çatdırıb. Kursda
məşqçi bacarığından, onun vəzifə-
lərindən, məşqin istiqamətləndiril-
məsindən, oyun situasiyalarından
və müasir futbolda mövcud qayda-
lardan danışılıb.
    Sonra məşqçilərin fikirləri din-
lənilib, müzakirələr aparılıb.

Naxçıvan Muxtar Respublikası 
Gənclər və İdman Nazirliyinin

mətbuat xidməti

Seminar təşkil 
edilib

    Belarusun paytaxtı Minskdə
II Avropa Oyunlarında 65 kiloqram
çəki dərəcəsində çıxış edən Naxçı-
van Muxtar Respublikası Güləş Fe-
derasiyasının yetirməsi, üçqat dünya
və üçqat Avropa çempionu, “Rio 2016”
Yay Olimpiya Oyunlarının bürünc
mükafatçısı, “Bakı 2015” birinci
Avropa Oyunlarının qalibi olan Hacı
Əliyev debütdə erməni güləşçi üzə-
rində parlaq qələbə qazanıb. Titullu
idmançımız daha sonra yerli id-
mançıya qalib gələrək yarımfinala
yüksəlib. Bu mərhələdə Ukraynanı
təmsil edən erməni güləşçi ilə qar-
şılaşan həmyerlimiz növbəti dəfə
əzmkar qələbə qazanaraq adını finala
yazdırıb. 
    Hacı Əliyev dünən həlledici
 görüşdə – finalda Gürcüstan təmsilçisi,
Olimpiya Oyunlarının qızıl və gü-
müş medalçısı, üçqat Avropa çem-
pionu Vladimer Xinçeqaşvili ilə
üz-üzə gəlib. Görüşə daha inamla
başlayan güləşçimiz ardıcıl iki dəfə
iki xallıq fənd tətbiq edərək üstün-
lüyü ələ alıb. Qarşılaşmada başdan
sona kimi diktə edən tərəf olan
Hacı (10:2) qızıl kolleksiyasına Av-
ropa Oyunlarının qalibi titulunu
növbəti dəfə əlavə edib.
    Sonda qalib idmançımız müka-
fatlandırılıb.

- Ceyhun MƏMMƏDOV

Hacı Əliyev Avropa
Oyunlarının qalibi olub

     …O danışır, mən dinləyirəm. Tarixindən – dünə-
nindən, bu günündən danışır. Diqqət edin, siz də
görəcəksiniz bu şəhərin danışdığını, siz də dinlə-
yəcəksiniz onun söhbətlərini. Çıxın bu şəhərə sə-
hər-səhər, axşam-axşam. Tamaşa edin onun hüs-
nünə. Danışacaq bu şəhər özündən. Gecələrinin
ulduz tək sayrışan  işıqlarının büllur dənizə bənzər
sularında  Nuhun gəmisinə əyləşin, “Dünya tufa-
nını” dinləyin bu şəhərdən, o sizə minilliklərdən
söhbət açacaq. Nuhun gəmisi ilə yaşıd olduğundan,
Gəmiqayanın sirrindən, İslam mədəniyyətinin be-
şiyini yürgələməsindən, Manna, Midiya, Atropatena,
Əhəmənilər, Ərəb xilafəti, Xürrəmilər hərəkatı,
Salarilər, Rəvvadilər, Səlcuqlara şahidliyindən,
40 ilədək Atabəylər dövlətinin paytaxtı olmasından
danışacaq. XIII əsr monqol işğalından, Hülakülər,

Elxanilər dövründən, XIV əsrin  Qızıl Ordasının
Toxtamışından, Əmir Teymurun 14 illik Əlincə
“sevdasından”, Naxçıvanda intişar tapmış Hürufilik
təriqətindən, bu təriqətin yaradıcısı Fəzlullah Nəi-
minin Əmir Teymurun oğlu Miranşah tərəfindən
edamına şahidliyindən söz açacaq. Dinlədikcə
onun söhbətlərini, nənələrimizin soyuq qış gecə-
lərində isti soba başında danışdıqları doyumsuz
nağılların qəhrəmanlarını tapacaqsınız bu şəhərdə.
Müharibələr, işğallar, mübarizələr, müdafiələr,
qəhrəmanlıqlar əsr-əsr bu şəhərin tarixini, bu
gözəl coğrafi mövqeyə həsədi, onu əldə etmək is-
təklərini qoyur ortaya. Səfəvilər dövlətinin onu
fəth etdiyini, XVI-XVII əsrlərdə Səfəvi-Osmanlı
müharibələri ucbatından əldən-ələ keçən, dəfələrlə
qarət olunaraq dağıdılmasını “xatırlayır” bu şəhər.
Naxçıvan xanlığı dövründən, bu xanlığın paytaxtı
olmasından, Kəngərlilərdən bəhs edir,  Türkmənçay,
Qars, Moskva müqavilələrinə paytaxt kimi mü-
nasibətini bildirir. Erməni daşnaklarının başına
gətirdikləri oyunları hər daşına, qayasına hopan
faktlarla səsləndirir, Araz-Türk Respublikasının,
Naxçıvanın muxtariyyətinin yaradılmasının sə-
bəblərini açıqlayır şəhər. Bu söhbətlərdə bəzən
çarəsizlikləri, bəzən haqsızlıqları, bəzən də mü-
barizliyi, əyilməzliyi duyuram. 
    Danışır, paytaxt şəhər saatlarla olanlara-
 keçənlərə  şahidliyindən danışır. Bədxah qonşumuz
Ermənistandan, onların torpaq iddialarının heç
bitmədiyindən, əsrlərlə davam etməsindən, şə-
hidlərindən, oğul həsrətli ata-analardan, ata
həsrətli övladlardan söz açır. 70 il sovet imperi-
yasının buxovlarında əzilən şəhərlərdən biri kimi

danışır. Söhbət gəlib çıxır Naxçıvanın ermənilər
tərəfindən blokadaya salındığı 1990-cı illərə.
Blokadanın ilk illərində insanların üzləşdiyi çə-
tinliklərə, məşəqqətlərə. Məxsus olduğu Azər-
baycanının müstəqilliyi uğrunda bu şəhərdəki
mübarizələrdən, bu şəhərin rolundan, mövqeyin-
dən, ulu öndərimiz Heydər Əliyevin Yaradanın
bu torpağa bəxşişi, bu şəhərin
övladının millətinin, dövlətinin
xilaskarı olduğundan danışır. 
    Çıxın bu şəhərə, dinləyin
onun söhbətini. Muxtariyyətinin
95-ci, müstəqilliyinin 28-ci,
blokadalı həyatının 29-cu və
blokadalı-inkişaflı, tərəqqili
dövrünün  24-cü ilini yaşayan
bu şəhəri dinləyin. Addımlayın
səkilərlə, küçələrlə, bu qədim
şəhərin müasir görkəmi görün
sizə nələrdən söz açacaq. Hər
addımdakı muzeylərə girin – Heydər Əliyev
 Muzeyinə, Dövlət Bayrağı, Tarix, Ədəbiyyat,
Xatirə muzeylərinə, Cəlil Məmmədquluzadənin,
Hüseyn Cavidin, Cəmşid Naxçıvanskinin ev-
 muzeylərinə, Bəhruz Kəngərli, “Xan Sarayı”
Dövlət Tarix-Memarlıq, Xalça muzeylərinə,  Açıq
Səma Altında Muzeyə. Qonşu dövlətlərdə yalnız
dollar və avro ilə daxil oluna bilən, burada isə zi-
yarəti təmənnasız,  heç bir vəsait tələb olunmayan
muzeylərə baxın, bu şəhər şəxsiyyətləri haqqında
söyləyəcək, tarixinin, ədəbiyyatının, mədəniyyətinin

daşlaşmış səhifələrini vərəqləyəcək, sizə özün-
dən danışacaq. Çıxın şəhərə, gəzin bu şəhərin
qədim məhəllələrini – Ağabəylilər, Atabəylər,
Anbar, Cığıllı, Cığatay, Çaparxanlı, Dabbaq-
xana, Dizə, Əlixan, Xıncov, Xoylu, Kəngərli,
Qala, Qaraağac, Qurdlar, Şahab, Sallaqxana,
Sarvanları. Hər biri bu qədim şəhərin bir tarixi
guşəsi, bir sənətkarlıq ocağı, özünəməxsus
adət-ənənəsi olan bir yeridir. Naxçıvanın
zəngin milli mətbəxinin dünənki yaradıcıla-

rından, bugünkü  qoruyucularındandır. 
    Gündüzləri bir tamaşa, gecələri min bir tamaşa
olan bu şəhəri gəzin. Qədimliklə müasirliyin
çiyin -çiyinə mənzərəsini seyr edin. Səsi əsrlərdən
gələn Möminə xatın məqbərəsinin ətrafındakı
Heydər Əliyev Sarayının möhtəşəm görün-
tüsünə tamaşa edin. Qarşıdan hər gün yüzlərlə
gəncin  tarixin bu bənzərsiz bəxşişini seyr
etdiyi  Müəllimlər İnstitutunun müasir dizaynlı
binasına baxın. Ətrafdakı ictimai yaşayış bi-
nalarından məqbərəni seyr edin, müasir aləm-
dən qədim dünyaya səyahətə çıxın. Bu şəhər
hər addımda tarixindən söhbət açır. Xan sa-
rayına tərəf gedin, Naxçıvan xanlarının iqa-
mətgahında xanlar sülalələri – Kəngərlilərlə,
Naxçıvanskilərlə tanış olun. Bu heykəllər
şəhərində dədəmiz Qorqudun qopuzunu sinəsinə
sıxıb söylədiyi nəsihətlərini, Koroğlunun Misri
qılıncını siyirib verdiyi qəhrəmanlıq dərslərini,
Babəkin azadlıqdan gözəl başqa heç bir şeyin ol-
madığı barədə mübariz söhbətlərini dinləyin. Bu
şəhərin xalqımızın tarixinə münasibətinin şahidi
olun. İslam mədəniyyətinin beşiyinin qədim İmam-
zadə, məscid və pirlər barədə söhbətini eşidin,
islami dəyərlərə verdiyi qiyməti öyrənin. 
    Bu şəhər ərlər, ərənlər oylağı olan Naxçıvan-
qaladan zaman-zaman söhbət açdıqca bu gün
burada milli dəyərlərimiz, adət-ənənələrimiz,
əkinçilik mədəniyyəti ilə bağlı keçirilən festivallar,
cəngi üstündə köklənmiş gənclərimizin fləşmobları
keçmişlə müasir dövr arasında möhtəşəm bir
körpü salır. Bu körpü  gənclərimizi əcdadlarımıza
qonaq aparır. Gənclər onların söhbətini dinləyib

nəsihətlərinə qulaq asdıqca bu diyarın layiqli
övladlarına çevrilirlər. 
    Gənclikdən söhbət düşmüşkən bu şəhər uni-
versitetlərində, kolleclərində yetişdirdiyi sabahın
qurucularından, hətta xarici ölkələrdən bu elm
ocaqlarında təhsil almağa gələn gənclərdən bəhs
edir. Onların asudə vaxtlarını, istirahətlərini qoy-
nundakı zəngin fondlu kitabxanaları, kinoteatr,
kafe, park, xiyabanları, “Əyləncə adası”, istirahət
mərkəzləri ilə təşkil etməklə yenə də özündən
söhbət açır. Köksünə sığdırdığı “Qızlar bulağı”ndan
– gənclərin əhdi-peyman ocağından, isti yayın
sərin guşəsi “Bazar gölü”ndən – var olanlardan,
yaradılanlardan danışır. Gənclər ilə bərabər, yaşlı
insanlara da qayğı bəsləyir bu şəhər. Onlara
güllərin -çiçəklərin, yaşıllıqların ağuşuna aldığı park
və xiyabanlarda nəvə-nəticələri ilə gözəl istirahətli

xoş saatlar yaşadır. Təqaüdçülər evinin qapılarını
insanların üzünə açıb buranı yaşlıların görüşmək,
söhbətləşmək, paylaşmaq ünvanına çevirib.
    Bu şəhər “Ana dili” abidəsidir, qoruyur dili-
mizin  saflığını. Başqa şəhərlərdə əksər insanların
oxuya bilmədikləri, mənasını belə, anlamadıqları
kafe, restoran, ticarət mərkəzlərinin adları bu

şəhərə yaddır. Tariximizi, mədəniyyətimizi öz
adı ilə yaşadan “Gəlinqaya”, “Araz”, “Dərələyəz”,
“İpək yolu”, “Reyhan”, “Büllur”, “Təbriz” gənc
ailələrin qurulduğu, qonaqlarımızı ağırladığımız
ünvanlardır. “Zümrüd”, “Dəyirmançı”, “Qədim
dünya”, “Görüş yeri” dost-tanışlarımızı alınaçıqlığı
ilə qonaq etdiyimiz  kafelər, “Cahan”, “Danyeri”,
“Naxçıvan”, “Reyhan”, “Çəmən” alış-veriş mər-
kəzləri və marketləri insanlara yüksək səviyyədə
göstərilən xidmətlərin ünvanıdır.   
    Bəli, bu şəhər sakinləri kimi qonaqlarına,  tu-
ristlərinə də bələdçi olmadan özündən söhbət aça,
danışa bilir. Enin təyyarədən, hava limanının möh-
təşəm binasından  üz tutun bu şəhərə. Bu çiçəklər
şəhərində sizi güllər qarşılayıb, qayıdarkən də
güllər yola salacaq. O güllər illərdir, zəhmətin göz
yaşları – alın təri ilə suvarılıb, belə gözoxşayan
olub.  Bu yolda Naxçıvanımızın əzəmət simvolu
olan Haçadağın modeli  sizə “Xoş gəlmisiniz”, –
deyəcək. Dağ qürur, müqəddəslik, tarix, yaddaş
deməkdir. Bunlardan danışan həmin model bu
torpaq haqqında ilk təəssürat üçün yetərlidir.  Bakı
şəhərindən avtobuslarla buraya üz tutub avtovağzala
daxil olarkən  blokada ilə inkişafın bir araya necə
sığdırıldığını məhz bu şəhər sizə danışacaq. Şərqin
qapısı, Avropanın ən gözəl şəhərlərinə bənzəyən

bu şəhərdə istirahət-əyləncə, alış-veriş mərkəzləri,
tarixi yerlər, müqəddəs ocaqlar, milli mətbəx-ləziz
təamlar hər bir zövqü oxşadıqca oxşayır. Yenicə
istifadəyə verilən “Saat Meydanı” turistik istirahət
mərkəzində yaradılanlarla isə bu şəhərin qonaqları
özlərini məmləkətlərindəki kimi hiss edirlər. Çünki
burada bir neçə ölkənin mədəniyyəti, mətbəxi öz
əksini tapır.
    Bir sözlə, bu şəhər sakinlərinin məftunu olduğu
kimi,  onu görənlərin, qoynuna sığınanların da
xoş təəssüratlarının şəhəridir. İstirahət, gəzmək
üçün hər il seçim edilən şəhərdir. Heç kəsin hər
yerdə rast gəlmədiyi, min illərlə yaşı olan, keç-
mişinə sadiq, bugünkü blokada şəraitində var
olan, yaşayan, gündən-günə gözəlləşən, bir də ki
bütün bunları özü danışan şəhərdir…

- Mətanət MƏMMƏDOVA

Haqqında danışacağım şəhər bizə çox ya-
xındır, yaşadığımız, hər gün sübhü onunla

açdığımız, Günəşi qüruba birgə yola saldığımız,
müqəddəs torpağımıza təmas edən sinəsindən şı-
rımlanan yollarla, küçələrlə, parklarla addımla-
dığımız şəhərdir. Bizi evdən işə, işdən evə,  yeni-
yeni sabahlara, gələcəyə aparan, uşaqlığımızın,
gəncliyimizin şahidi, yaşlılığımızın həmdəmi, xa-
tirələrimiz, düşüncələrimiz, bir də ki qürurumuzun
ünvanıdır bu şəhər.  Sizə haqqında danışacaqlarımı
özü mənə danışan bu şəhər Naxçıvan şəhəridir.
Bəs o necə danışır? Bu barədə fikirlərimi sizinlə
bölüşüm, siz də dinləyin.  Bəlkə də, mənim bu
şəhərə məhəbbətimin sonsuzluğundandır ki, hər
yerdə onunla dialoqa girir, söhbətini dinləyirəm.
Həm də sanki bu söhbətlərdə bir musiqi ritmi var,
o,   həzin bir melodiyaya çevrilib axır qulaqlarıma.
Belə qənaətə gəlirəm ki, bu şəhər bir musiqi əsəridir.
Sözləri də, bəstəsi də özünə aid bu musiqi əsərinin
adı isə “Şəhər özündən danışır”dır.  

(Esse)


